ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
2021 թվականի հոկտեմբերի 23-ին ուժի մեջ է մտել «Հակակոռուպցիոն կոմիտեի մասին» օրենքը, որի 48-րդ հոդվածի 20-րդ մասի ուժով՝ նշված օրենքն ուժի մեջ մտնելու օրվանից ուժը կորցրած է ճանաչվում 2007 թվականի նոյեմբերի 28-ին ընդունված «Հատուկ քննչական ծառայության մասին» ՀՕ-255-Ն օրենքը, և դադարեցված է համարվում Հատուկ քննչական ծառայության գործունեությունը: Հիմք ընդունելով «Քաղաքացիական ծառայության մասին» օրենքի 24-րդ հոդվածի 2-րդ մասը՝ այն է՝ գործունեությունը դադարած մարմինների կադրերի ռեզերվը վարում, վարձատրությունը տրամադրում է քաղաքացիական ծառայության գրասենյակը: Վարչապետի աշխատակազմի քաղաքացիական ծառայության գրասենյակի (այսուհետ՝ Գրասենյակ) ղեկավարի պարտականությունները կատարողի 2021 թվականի հոկտեմբերի 25-ի թիվ 129-Ա որոշմամբ (կցվում է) Գրասենյակի քաղաքացիական ծառայության կադրերի ռեզերվում է գրանցվել գործունեությունը դադարեցրած Հատուկ քննչական ծառայության թվով 20 քաղաքացիական ծառայող։ 
Միաժամանակ, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 27-րդ հոդվածի 5-րդ մասի համաձայն՝ կադրերի ռեզերվում գտնվելու ժամանակահատվածում օրենքով սահմանված դեպքում, կարգով պետական ծառայողը վարձատրվում է, եթե օրենքով այլ բան նախատեսված չէ: Քաղաքացիական ծառայության կադրերի ռեզերվում գտնվելու ժամանակահատվածում քաղաքացիական ծառայողը վարձատրվում է միայն երեք ամսվա համար` իր զբաղեցրած վերջին պաշտոնում ունեցած պաշտոնային դրույքաչափով, սակայն ոչ ավելի, քան ղեկավար պաշտոնների 1-ին ենթախմբի առավելագույն դրույքաչափը։ 
[bookmark: _GoBack]Հիմք ընդունելով վերոգրյալը՝ Օրենքի վերը նշված դրույթի պահանջներն ապահովելու նպատակով, Գրասենյակի քաղաքացիական ծառայության կադրերի ռեզերվում 2021 թվականի հոկտեմբերի 25-ից գրանցված թվով 20 քաղաքացիական ծառայողների (որոնցից 18-ը ՀՀ վարչապետի աշխատակազմի քաղաքացիական ծառայության գրասենյակի ղեկավարի որոշմամբ ռեզերվից հանվել են 19.11.2021թ.-ից, 1 ծառայող՝ 08.11.2021թ.-ից և ևս 1 ծառայող՝ 25.11.2021թ.-ից, որոշումները կցված են) ռեզերվում գրանցված ժամանակահատվածի (օրերի) վարձատրության համար (1 աշխատակից՝ 23 օր, 18 աշխատակից՝ 19 օր և 1 աշխատակից՝ 10 օր) ներկայացված նախագծով առաջարկվում է ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդից 3,909.5 հազ. դրամ հատկացնել ՀՀ վարչապետի աշխատակազմին՝ «1136. ՀՀ Վարչապետի լիազորությունների իրականացման ապահովում» ծրագրի նոր՝ «11017. Քաղաքացիական ծառայության կադրերի ռեզերվում գտնվող քաղաքացիական ծառայողների իրավունքների ապահովում» միջոցառման շրջանակներում՝ տնտեսագիտական դասակարգման «Աշխատողների աշխատավարձեր և հավելավճարներ» հոդվածով:


Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
ՀՀ կառավարության սույն որոշման նախագիծը առնչվում է Հայաստանի Հանրապետության կառավարության 2021-2026թթ․ ծրագրի «5. Իրավունք և արդարադատություն» բաժնի «5.5 Կոռուպցիայի դեմ պայքար» ենթաբաժնին:




